U TRI DI MAJU di Mauro Genzone

TRI FUARU LI CHIOVA CA VI TRAFISSIRU

TRI FUARU LI CRUCI A LU CALVARIU

TRI LU JUARNU DI MAJU

CA JRAGGI SOFFRI LI VOSTI CHIAGHI.

LI PETRI CHIANCIUNU OJ

TUTTI JE MUTU

S'ASPETTA LU MOMENTU,

CA VUI NISCITI LU PURTUNI

L’UACCHI SU APIARTI E SU CHIUSI

U SGUARDU VUASTRU NI TALIA E NI CASTIA
OGNI UNU SPERA CA VUATRI CI DATI U PERDUNU.

CCU DULURI DI LUNTANU VI PIANSU PURU IO
VI PIANSU, VI TALIU, CHIANCIU

CHIANCIU PPI MA PICCATI

CHIANCIU PICCHI’ NUN PUOZZU CHIANCIRI
DAVANTI A VUL

LU VIANTU SCIUSCIA E ACCAREZZA

LI BIANCHI NASTRI DI LI TORCI

OGNI TORCIA IE’ NA GRAZIA

CA OGNUNU V’VADDUMANNA

E TUTTI SCAZI PPI PENITENZA

LA PORTANU STU IUARNU

I PICCIRIDDRI PURU IDDRI SCAZI

SIMBULU DI L’INNOCCENZA E DELLA PUREZZA

SI BATTUNU LI SPADDRI E IMPLORANU CCU PIETA’
“PANE E PARADISU MISERICORDIA O SIGNORE”

I MASCHI SPARANU OGNI VANEDDRA
E TUTTINA STU MOMENTU PREGANU
INVOCANU A VOSTRA PRUVIDENZA

GUARDANI TU O GESU’ CRUCIFISSU
CA PURU CCAICRUCISU A TRI A TRI

E TUTTI LI PURTAMU CCU SOFFERENZA
E A TIA INVOCAMU A PRUVIDENZA

U CIALU IE’ GRIGIU NA STU JUARNU
A NEGGHIA CALA NTERRA

U TIAMPU CHIANCI PURU

PURU IDDRU OJ UNNAVI PACI

E SITORMENTA

A VARA IE’ PISANTI E GIRA TUTTU LU PAISI
SI SENTI U SCRICCHIOLIU DI LA CRUCI

CA LI PURTATURA GIRANU

QUANNU LA VARA GIRA LU STRATI STRITTI

SI SENTUNU LI VUCI DI LI FIMMINI

CA PREGANU LA SACRA IMMAGINE DI CRISTU
DOPU TUTTU JE’ SILENZIU

U SILENZIU PPI RIFLETTIRI

E PINTIRISI DI LI PICCATI

OJ PURU LI PETRI CHIANCIUNU

E CRISTU MOSTRA LI SO CHIAGHI A LU MUNNU
“SIANO BINIDITTI LI CHIAGHI

DI NOSTRU SIGNURU GESU CRISTU”

PIRDUNATI SIGNURU LI PICCATI

DI NOI UMILI MORTALI

NSIGNATINI AD AMARIVI

ILLUMINATINI DI SPIRITU SANTU

FATINI CHIANCIRI QUANNU NA VOSTRA CRUNA
NATRA SPINA CI IUNCIMU

E FATINI RIDIRI DI GIOIA

QUANNU LI VOSTRI PENI ALLIGIRIMU

OI JE’ U TRI DI MAJU

IE’ IUARNU DI CRISTU CRUCIFISSU

IUARNU DI LACRIMI E PINTIMINTU

VIVA U TRI DI MAJU VIVA U SANTISSIMU CRUCIFISSU

